
Shri Gopala Stavaraja

ஶ்ரீகோ³பாலஸ்தவராஜ:

ஸ்தவராஜம் ப்ரவக்ஷ்யாமி ஶ்ரீகோ³பாலஸ்ய பா⁴வத: ।
பு⁴க்திமுக்திப்ரத³ம் தி³வ்யம் ப⁴க்தாநாமபி⁴வர்த்³த⁴நம் ॥ 1॥
நவீநநீரத³ஶ்யாமோ கா³ம்பீ⁴ர்யாத்³ரு’ஷ்ட்யகோ³சர: ।
பீதவாஸாநுராகே³ண லாவண்யேகபராவதி: ⁴ ॥ 2॥
ஸச்சிதா³நந்த³மந்த்ரைகோ நித்யாக²ண்டா³த்மவிக்³ரஹ: ।
ஸதா³ஸகாம:ஸர்வாத்மா நிக³மாக³மஸம்ஸ்துத:॥ 3॥
த்³விபு⁴ஜோ பு⁴க்திமுக்திப்⁴யாம் வாப்யா பீயூஷவர்ஷண: ।
நவகஞ்ஜத³லாக்ஷிப்⁴யாம் ஸ்ரு’ஷ்டிஸ்தி²திகர: ப்ரபு: ⁴ ॥ 4॥
ப⁴க்திபி⁴ர்பூ⁴ஷிதோ தே³வ ஆபாத³தலமஸ்தகம் ।
க்ரீட³ந்நேவ ஸதா³ பா³லைர்கோ³பாலோ லோகபாலக:॥ 5॥
வேத³வேத்ரேண ஶாஸ்தே கா³ லோகாநுக்³ரஹகாம்யயா ।
ஸ்வாநந்தே³ கோ³பிகாவ்ரு’ந்தே³ வ்ரு’ந்தா³ரண்யே பராத்மநி ॥ 6॥
மந்த³ஸ்மிதேந ப⁴க்தாந்ஸ்வாந்ஹர்ஷயந்மோஹயந்பராந் ।
ஸதா³த்மராத⁴ஸா தா³ஸோ ப⁴ஜதாம் காமது⁴க்³க⁴ரி:॥ 7॥
அக்லிஷ்டகர்மா நிர்தோ³ஷோ நிர்கு³ணோ நிரபாஶ்ரய: ।
அப்ராக்ரு’தகு³ணோதா³ரோ நித்யாநந்த³கு³ணாத்மக:॥ 8॥
கோ³பீபி: ⁴ ஶ்ருதிபி⁴ர்கீ³த:லீலாநுக்³ரஹவிக்³ரஹ: ।
லீலயா யோக³மாயாம் யஸ்தயா ஸர்வம் கரோதி ச ॥ 9॥
தபஸ:ஸுக்ரு’தஸ்யாபி யோக³விஜ்ஞாநயோரபி ।
ப⁴க்தேரநுக்³ரஹஸ்யாக்ஷ்ணா த³ர்ஶநம் ஹ்யஸ்ய ஸத்ப²லம் ॥ 10॥
தே³ஹி தத்³த³ர்ஶநம் நாத² லோசநே குரு ஶீதலே ।
ஸம்ஸாரதாபஜநிதமஜ்ஞாநதிமிரம் ஹரே ॥ 11॥
ஸர்வத:ஸாத⁴நைர்ஹீநம் ஶிஶ்நோத³ரபராயணம் ।

ஶ்ரீகோ³பாலஸ்தவராஜ:

த³ம்பா⁴ர்த²மகி²லாரம்ப⁴ம் பாஹி மாம் கருணாநிதே⁴ ॥ 12॥
ஸாம்ப்ரதம் ரமஸே ஹ்யஸ்மிந் வ்ரஜே வ்ரு’ந்தா³வநே வநே ।
அஜ்ஞாநதிமிராந்தா⁴நாமஸ்மாகம் நாவபா⁴ஸஸே ॥ 13॥
தே³ஹவாக்காயவ்ரு’த்தீநாமாஸுரீணாம் ஸுரேஶ்வர ।
ந ஶக்யஸே ஹ்யவஸ்தா²நம் த்வயி கல்பஶதைரபி ॥ 1।4॥
ந சோத்பாத³யிதும் ஶக்யா த்வயி ப்ரீத:ஸுகா²த்மநி ।
ப்ரஸாத³ம் ப⁴வதோ ஹித்வா த்வாம் ப்ராப்தும் கோ ப⁴வேத்ப்ரபு: ⁴ ॥ 15॥
நித்யாக²ண்ட³ஸுக²ஸ்த²ஸ்ய பூர்ணகாமஸ்ய நித்யஶ: ।
ஸ்வலாப⁴பரிதுஷ்டஸ்ய கத²ம் தோஷோ விதீ⁴யதாம் ॥ 16॥
ஸர்வத்ர ஸமபா⁴வேந பஶ்யத: பரமாத்மந: ।
கயா யுக்த்யா ப்ரஸாத:³ஸ்யாத்ப்ரஸந்நஸ்யைவ நித்யதா³॥ 17॥
ததா²பி தஸ்ய தே³வஸ்ய லீலாலீலஸ்ய பா³லவத் ।
ப்ரஸாதா³ நிஜப⁴க்தேஷு ப்ரவர்தந்தே ஸ்வயம் ப்ரபோ: ⁴ ॥ 18॥
ந ராகோ³ வா விராகோ³ வா க்ரீடி³து: க்ரீட³நே ஶிஶோ: ।
யதா² ததா² கல்பதரோ: ப்ரஸாத:³ஸம்ஶ்ரிதே ஸ்வயம் ॥ 19॥
அத²வா ஜக³தாமீஶே கிம் குதர்கோ கி³ராம் மிதே ।
விஶிஷ்டேஷ்டைருபதி³ஷ்டேऽஸ்மிந் வர்தநா யுஜ்யதே பதி²॥ 20॥
கதா³ யஶோதா³தநய: கதா³ஶ்ரீநந்த³நந்த³ந: ।
கதா³ஶ்ரீராதி⁴காகாந்தோ தீ³நேஹாம் பூரயிஷ்யதி ॥ 21॥
யதா² த்³ருபத³ஜா தீ³நா குந்திகா மஹிலா யதா² ।
அநுக்³ரஹீதா ப⁴வதாம் யதா² மாம் ஸ்வீகுரு ப்ரபோ⁴ ॥ 22॥
யதி³ மாம் குக்ரு’திம் வீக்ஷ்ய உதா³ஸ்தேऽத² ப⁴க³வந்விபோ⁴ ।
ததா³ த⁴ரண்யாம் ருஷ்டாயாம் க்வ யாமி ஶரணம் வத³॥ 23॥
ரங்கே³ண ஸார்வபௌ⁴மஸ்ய ந ஶக்யோபக்ரு’தி: க்வசித் ।
ததா²ப்யயம் மலாங்கேந தேந ஸம்பா⁴வ்யதே ந கிம் ॥ 24॥
அஸாரேऽஸ்மிந்நு ஸம்ஸாரே காராகா³ரே ஸ்தி²தம் ஜநம் ।
மாமுத்³த⁴ர முராரே ஶ்ரீகம்ஸாரே ஶரணம் க³தம் ॥ 25॥

ஶ்ரீகோ³பாலஸ்தவராஜ:

ஶ்ரீமச்சரணராஜீவரஜோலிப்ஸுர்முக²ம்பச ।
ஸுரதம் ஸமுபாஸீநோऽப⁴க்³நஶக்திம் ப⁴வாமி போ: ⁴ ॥ 26॥
திர்யக்ஷு நாத² யாத³ஸ்ஸு நாரகேஷு நரேஷு வா ।
ஜநிர்மே ப்⁴ரமதோ நாத² ப⁴வதாந்நாஸுரேஷு ச ॥ 27॥
யத்ர ந ஶ்ரீமத: ஸேவா கதா² நோ ப⁴க்தஸங்க³தி: ।
ந தத்ர மே ஜநிர்பூ⁴யாதி³தி யாசே புந: புந:॥ 28॥
மநஸா வபுஷா வாசா நாந்யம் யேந ஸமாஶ்ரயே ।
ததா² மாம் குரு கல்யாண ஶ்ரீமந் ஶ்யாம மநோஹர ॥ 29॥
விஹாய ஸகலம் விஶ்வம் விஶ்வேஶாநபி ஸர்வஶ: ।
த்யாமேவாஹம் ப்ரபந்நோऽஸ்மி த்வமேவ பரமா க³தி:॥ 30॥
வ்ரு’ந்தா³ரண்யே தரணிதநயாதீரஜே தி³வ்யகுஞ்ஜே

பீடே² சிந்தாமணிவரமயே வேணுமாபூரயந்தம் ।
நீலாம்போ⁴த³த்³யுதிமநுபமம் பீதவாஸோ வஸாநம்

வந்தே³முக்தாப⁴ரணகுஸுமைர்பூ⁴ஷிதம் நந்த³நந்த³ம் ॥ 31॥
ஸ்தவராஜமிமம் புண்யம் ஶ்ரீக்ரு’ஷ்ணஸ்ய பராத்மந: ।
ப⁴க³வாந் ப⁴ஜதோऽமுஷ்ய வஶ்யோ ப⁴வதி பூ⁴தலே ॥ 32॥
இதி ஶ்ரீஶாண்டி³ல்யஸம்ஹிதாயாம் பஞ்சமே ப⁴க்திக²ண்டே³ஸ்தோத்ரநிரூபணம்

நாம ஷோட³ஶோऽத்⁴யாயே ஶ்ரீகோ³பாலஸ்தவராஜ:ஸம்பூர்ண: ।

